
Të martën më datë 13 shtator 2011, ora 18:00, në ambjentet e Tropikal 

Resort,  Durrës, u mbajt ceremonia e diplomimit të brezit të parë të stu-

dentëve të FASTIP-it. 

 

FASTIP-i hapi dyert për studentët më 15 Tetor 2008, me degën e 

Menaxhimit të Bankave ku,  studentët filluan njëkohësisht studimet 

universitare dhe praktikat profesionale në banka. Sot FASTIP-i 

funksionon me të trija degët: Menaxhim i Bankave, Menaxhim i Hoteleri 

ï Turizmit dhe  Menaxhim i Ndërmarrjeve të Vogla dhe të Mesme. Në 

sajë të investimit të qeverisë shqiptare, bashkëpunimit të palës gjermane 

dhe biznesit në Shqipëri, ky fakultet zhvillon mësim në gjuhën angleze me profesorë nga universitete të njohura 

në Evropën perëndimore dhe SHBA. 
 

Për të kurorëzuar punën e stafit dhe studentëve në fund të trevjeçarit të parë, ceremonia e diplomimit të FASTIP-

it u nderua nga prania e Ministrit të Arsimit dhe Shkencës z. Myqerem Tafaj, Ministri të Teknologjisë dhe 

Inovacionit z. Genc Pollo, Drejtori i Departamentit të Kulturës pranë Ambasadës së Republikës Federale të 

Gjermanisë, z. Harald Schindler, Kryetari i Dhomës së Tregtisë dhe Industrisë, Tiranë z. Nikolin Jaka, Kryetari i 

Dhomës së Tregtisë dhe Industrisë, Durrës, z. Andrea Xhavara, përfaqësues të GIZ, pushtetit vendor  të Durrësit, 

etj.  

Gjatë ceremonisë u nënshkruan edhe kontratat e punës mes studentëve që u diplomuan dhe bankave ku ata kanë kryer 
praktikën profesionale, përkatësisht me BKT dhe Bankën Credins. Kontratat u ndanë personalisht nga Drejtori i Përgjith-

shëm i BKT-së z. Seyhan Pencapligil dhe Drejtori i Përgjithshëm i bankës Credins z. Artan Santo. 
 

Pozicionet e punës që u ofrohen studentëve në bankë, bazohen në performancën e tyre akademike dhe praktike gjatë tre 

viteve të studimit. 

  

Ndarja e diplomave të punës për studentët e diplomuar  

Drejtori i Përgjthshëm i BKT -së, Z. Seyhan Pencapligil dhe i bankës 

CREDINS, Z. Artan Santo duke dorëzuar kontratat e punës. 


